
Nr. L 248/26 Stjórnartíðindi EB 23. 9. 94

ÁKVÖRÐUN FRAMKVÆMDASTJÓRNARINNAR

frá 8. september 1994

um reglur um dýraheilbrigðiseftirlit með afurðum frá þriðju löndum sem eru fluttar
inn til tiltekinna grískra eyja

(Einungis gríski textinn hefur lagagildi)

(94/641/EB)

FRAMKVÆMDASTJÓRN EVRÓPUBANDALAGANNA
HEFUR,

með hliðsjón af stofnsáttmála Evrópubandalagsins,

með hliðsjón af tilskipun ráðsins 90/675/EBE frá 10. des-
ember 1990 um meginreglur um skipulag dýraheilbrigðis-
eftirlits með afurðum sem fluttar eru inn til bandalagsins
frá þriðju löndum (1), eins og henni var síðast breytt með
tilskipun 92/118/EBE (2), einkum 17. gr.,

og að teknu tilliti til eftirfarandi:

Yfirvöld í Grikklandi hafa lagt fyrir framkvæmdastjórnina
áætlunina sem kveðið er á um í annarri málsgrein 17. gr.
tilskipunar 90/675/EBE.

Á grundvelli áætlunarinnar skal gera skrá yfir viðurkennda
komustaði til eyjanna, kveða á um sérstakar skyldur rekstr-
araðila og þær skoðunarrreglur sem ber að fara eftir.

Reglurnar sem settar eru skulu tryggja að viðkomandi af-
urðir séu notaðar á staðnum en ekki sendar áfram til annarra
staða í bandalaginu.

Samkvæmt 17. gr. tilskipunar 90/675/EBE er unnt að sam-
þykkja tiltekin sérákvæði um eftirlitið sem kveðið er á um
í I. kafla þeirrar tilskipunar, sem koma þá í stað tiltekinna
ákvæða þess kafla. Í ákvörðun þessari ber að tilgreina ná-
kvæmlega hvaða ákvæði I. kafla skuli gilda áfram.

Ákvæði þessarar ákvörðunar hafa ekki áhrif á beitingu
bandalagsreglna eða innlendra reglna um fjármögnun eftir-
lits.

Ráðstafanirnar sem kveðið er á um í þessari ákvörðun eru í
samræmi við álit fastanefndarinnar um dýraheilbrigði.

SAMÞYKKT ÁKVÖRÐUN ÞESSA:

1. gr.

Að því er varðar 17. gr. tilskipunar 90/675/EBE eru viður-
kenndir komustaðir til grísku eyjanna skráðir í I. viðauka
við þessa ákvörðun.

(1) Stjtíð. EB nr. L 373, 31. 12. 1990, bls. 1.
(2) Stjtíð. EB nr. L 62, 15. 3. 1993, bls. 49.

2. gr.

Hver komustaður sem um getur í 1. gr. skal heyra undir lög-
bært yfirvald er hefur opinbera dýralækna í sinni þjónustu.

3. gr.

Innflytjandinn eða fulltrúi hans skal:

— tilkynna lögbæru yfirvaldi skriflega og fyrirfram um
tegund og magn þeirra afurða sem hann hyggst flytja
inn, frá hvaða landi þær eru og hvar eigi að tollafgreiða
þær,

— halda skrá, sem lögbært yfirvald áritar, þar sem tilgreint
er magn þeirra afurða sem hann hefur flutt inn ásamt
nafni og heimilisfangi kaupenda,

— tilkynna kaupendum að afurðirnar séu eingöngu ætlað-
ar til notkunar á staðnum,

— tilkynna kaupendum að við endursölu skuli þeir til-
kynna nýju kaupendunum, ef þeir síðarnefndu eru at-
vinnurekendur, að afurðirnar séu eingöngu ætlaðar til
notkunar á staðnum.

4. gr.

Opinberi dýralæknirinn skal annast eftirlitið í samræmi við
II. viðauka.

5. gr.

Ákvæði 12. til 16. gr. og 18. gr. I. kafla tilskipunar
90/675/EBE gilda áfram.

6. gr.

1. Yfirvöld í Grikklandi skulu ákveða viðeigandi refsi-
eða stjórnsýsluviðurlög vegna brota einstaklinga eða lög-
persóna á ákvæðum þessarar ákvörðunar.

2. Yfirvöld í Grikklandi skulu tilkynna framkvæmda-
stjórninni einu sinni á ári um uppruna og magn afurða sem
er flutt inn samkvæmt því fyrirkomulagi sem kveðið er á
um í þessari ákvörðun.

7. gr.

Ákvörðun þessari er beint til Lýðveldisins Grikklands.

Gjört í Brussel 8. september 1994.

Fyrir hönd framkvæmdastjórnarinnar,

René STEICHEN

framkvæmdastjóri.

I. VIÐAUKI

Skrá yfir komustaði til eyjanna

1. Ródos og flugvöllur

2. Kos og flugvöllur

3. Kalimnos

4. Mitilini og flugvöllur

5. Mirina (Limnos) og flugvöllur

6. Khios og flugvöllur

7. Samos og flugvöllur

8. Ermoupolis (Siros)

9. Argostoli

10. Herakleion (Krít) og flugvöllur

11. Khania (Krít) og flugvöllur

12. Korfú og flugvöllur

II. VIÐAUKI

Dýraheilbrigðiseftirlit

1. Opinberi dýralæknirinn skal sannprófa:

a) vottorð og fylgiskjöl;

b) auðkenni afurða;

c) umbúðir og merkingar;

d) gæði og geymsluþol afurða;

e) flutningsskilyrði og, ef kælivagnar eru notaðir, hitastig í flutningatækinu og innra hitastig afurðarinnar;

f) hugsanlegar skemmdir.

2. Opinberi dýralæknirinn skal skoða geymslustaði reglubundið til að kanna geymsluþol afurða.


